
KBS : 69/2024 

 

YB TIMBALAN MENTERI BELIA DAN SUKAN SEMPURNAKAN 
PERASMIAN SAMBUTAN HARI SUKAN NEGARA PERINGKAT 

NEGERI KELANTAN TAHUN 2024 
 

 

1. Timbalan Menteri Belia dan Sukan, YB Adam Adli Abd Halim hadir 

merasmikan Majlis Sambutan Hari Sukan Negara Peringkat Negeri 

Kelantan Tahun 2024 bertempat di Aeon Mall Kota Bharu, hari ini. 

 

2. YB Timbalan Menteri Belia dan Sukan telah diiringi oleh Pengerusi 

Jawatankuasa Belia, Sukan, NGO dan Perpaduan Masyarakat Negeri 

Kelantan, YB Zamakhshari Muhamad, Pendaftar Pertubuhan Belia, YBrs. 

Encik Hasnata Hasan dan Pengarah Jabatan Belia dan Sukan Negeri 

Kelantan, YBrs. Encik Mohd Saipuddin Zakaria. 

 

3. Hari Sukan Negara (HSN) merupakan sambutan nasional yang diadakan 

secara tahunan sejak tahun 2015. HSN dijadualkan pada setiap Sabtu 

minggu kedua bulan Oktober dengan hasrat membudayakan dan 

merakyatkan sukan dalam kalangan masyarakat menerusi amalan gaya 

hidup cergas dan aktif.. 

 

4. Objektif penganjuran HSN adalah seperti berikut: 

 

4.1 mempromosi gaya hidup aktif dan cergas menerusi aktiviti sukan, 

rekreasi dan seumpamanya; 

 

4.2 meningkatkan penglibatan rakyat dalam aktiviti sukan dan rekreasi 

seterusnya memperkukuhkan pembudayaan sukan dalam kalangan 

masyarakat; 

 

4.3 memperkukuhkan semangat perpaduan dan integrasi nasional 

menerusi aktiviti sukan dan rekreasi; dan 

 

4.4 menyuntik sinergi pembangunan sosioekonomi menerusi 

penerokaan industri sukan dan rekreasi seterusnya memberikan 

impak positif kepada ekonomi negara dan kesejahteraan rakyat. 

5. Dengan mengetengahkan tema #CergasBersama, KBS menerusi Jabatan 

Belia dan Sukan Negara (JBSN) telah menganjurkan pelbagai program dan 

aktiviti sukan dan rekreasi selaras dengan kerangka Malaysia MADANI dan 

Visi Sukan Negara 2030 (VSN 2030). Aktiviti sukan dan rekreasi ini 

dianjurkan di seluruh negara merangkumi peringkat daerah, negeri dan 

kebangsaan dengan sasaran penyertaan keseluruhan seramai 4.5 juta 

orang. 

 

6. Bagaimanapun, penganjuran sambutan HSN Peringkat Negeri dan Bahagian 

di negeri Sarawak diselaraskan semula ke 19 Oktober 2024 (Sabtu) bagi 

menghormati Sambutan Ulang Tahun Kelahiran TYT Yang di-Pertua Negeri 

Sarawak. Senarai lokasi di peringkat negeri seperti di LAMPIRAN A. 

 

7. Bagi peringkat negeri Kelantan, pelbagai aktiviti dan acara sukan dan 

rekreasi telah berlangsung antaranya Larian Ria MADANI, Berjalan untuk 

Negara, Kejohanan Bot Laju (Sukan Air), sukan tempur, senamrobik, sukan 

bermotor, pameran jabatan/ agensi kerajaan dan swasta/ NGO serta banyak 

lagi.  

 

8. Walaupun HSN disambut sekali setahun, kerajaan berharap agar  masyarakat 

sentiasa mengamalkan gaya hidup aktif dan cergas sepanjang tahun 

seterusnya menyokong hasrat di dalam menjadikan Malaysia sebagai sebuah 

“Negara Bersukan”. 

 

9. Sekiranya orang ramai atau mana-mana pihak memerlukan maklumat atau 

mempunyai pertanyaan mengenai penganjuran HSN, sila hubungi 

Sekretariat HSN di talian 03-8871 3183/ 3242 atau e-mel hsn@kbs.gov.my. 

Selain itu, maklumat dan info berkaitan HSN juga boleh diakses menerusi 

portal harisukannegara.my. 

 
 

  

UNIT KOMUNIKASI KORPORAT 

KEMENTERIAN BELIA DAN SUKAN 

 

12 Oktober 2024 

LAMPIRAN A 

 

 


